
Wiskunde
Kwartaal 2 Week 5

Dag 1
Getal 4

Getal vier storie:
Volgende in Dierelaan kom die Kameelperde. Daar is vier van hulle. Hulle kyk na die 
ander drie huise en wonder hoe hulle met hul lang nekke in ‘n huis gaan inpas. Hulle
besluit dat hulle vier hoë vensters nodig het omdat daar vier van hulle is, sodat hulle
die vensters kan oopmaak en hul lang nekke kan uitstrek. Die getalsimbool 4 en die 
getalnaam vier kom voor op die huis waar almal dit kan sien. Op die voordeur kom
vier deurklokkies. Wanneer hulle buitentoe gaan, moet hulle baie laag buk om deur
die voordeur te kom, net soos wanneer hulle water drink by die stroom daar naby. 
Wanneer hulle regop staan, is hulle lank genoeg om deur die hoë vensters in hul huis 
in te kyk, en hul kan byna bo-oor hul huis sien. Hulle hou daarvan om langs die 
Sebras te woon en gesels elke dag met hulle. 

As jy nou by die diere in huisie nommer 2 gaan kuier, 
hoeveel sal jul altesaam in huisie nommer 2 wees?

Dis reg, julle sal 3 wees.

As een van die diere in huisie nommer 4 uit kom en
saam met jou wandel, hoeveel diere bly in huisie

nommer 4 oor?

Net 3 diere bly oor in huisie nommer 4.

Die einde…
Onthou om die laaste aktiwiteit saam met 

mamma te doen!


